
GOUVÈNÈ CUOMO ANONSE PLIS KA VÓL LAJAN SALÈ KI TE REZOUD NAN 2013 PASE ANVAN  

 

6,700 ka te rezoud e $23 milyon dola te debouse kòm administrasyon an ap travay pou fè eta New 

York vin pi jis 

 

Gouvènè Andrew M. Cuomo jodia te anonse ke plis pase 6,700 ka vòl salè te rezoud nan New York nan 

2013, plis pase nan nenpòt ki lòt ane. Sa a te lakoz nan debousman preske $23 milyon dola a plis pase 

12,700 travayè ki pat touche salè minimòm apwopriye yo, lè siplemantè oswa avantaj sosyal. Sa a 

reprezante yon ogmantasyon de plis pase 12 pousan nan kantite dosye ka vòl  lajan salè ki te fèmen 

konpare a 2012.  

 

“Administrasyon mwen an te fè l yon priyorite pou asire ke travayè yo nan New York resevwa 

konpansasyon yo merite de anplwayè yo,” Gouvvènè Cuomo te deklare. “Lè anplwayè yo pa peye salè 

ak benefis apwopriye daprè lalwa, non sèlman li ilegal, men li egalman enjis a majorite lòt biznis yo nan 

New York ki swiv règleman yo. Chif nou te anrejistre yo nan ane ki sot pase a montre ke eta pa pral 

tolere abi travayè yo e nou pral kontinye defann dwa yo aktivman. Mwen ankouraje nenpòt travayè ki 

bezwen èd nou avèk kesyon travay pou kontakte Depatman Travay touswit.” 

 

Depatman Travay Eta New York (DOL), ki genyen youn nan pi gwo nòm estanda aplikasyon travay nan 

peyi a, kontinye ap rekipere plizyè milyon dola nan lajan salè ki te vòlè chak ane pou travayè yo atravè 

aplikasyon konsistan ak aktif. 

 

“Sa a depase chif sèlman. Sa a osijè fi ak gason yo ki te travay di e ki pat touche salè apwopriye yo,” te 

deklare Komisyonè DOL Peter M. Rivera. “Mwen ankouraje nenpòt travayè ki kwè ke yo te twonpe l nan 

lajan pou kontakte Depatman Travay kidonk nou kapab mennen envestigasyon.” 

 

Nan 2013, 6.533 nouvo ka te ouvè e yon total 6.794 ka te fèmen. Sa se yon ogmantasyon de 36% nan 

kantite ka ki te fini ak fèmen jan li konpare a 2012. 2013 te egalman make premye ane nan resan 

memwa ke plis ka te fèmen pase sa ki te ouvè, sa ki se yon rezilta dirèk a chanjman nan pwosedi 

envestigasyon DOL.  

 



Haitian Creole 

Anvan 2013, règleman estanda travay DOL pou envestigasyon te egzamine a sis ane dèyè, sa ki te retade 

anpil ka nan fòse envestigatè yo pou fè rechèch long pou dokiman ki pa egziste ankò ak entèvyouve 

moun ki pa sonje bagay sa yo ankò 

 

Nan 2013, ajans lan te chanje peryòd la pou twazan pou pifò ka yo, sa ki toujou pi laj ke toulède estanda 

gouvènman federal la (dezan) ak estanda nan pifò lòt eta yo (youn oswa dezan). Modifye règleman sa a 

te asire ke eta ka retounen lajan ke yo dwe travayè yo pi rapidman. Depi lè sa, DOL te adrese agresivman 

chaj travay li e li te rezoud preske tout ka yo ki te ouvè anvan 2011, asire ke travayè yo ap resevwa salè 

yo dwe yo ak resevwa salè sa yo rapidman. 

 

Anplis de chanjman nan règleman sa a, pwosesis envestigasyon kounye a fèt pi efikasman. Nan fen ane 

fiskal 2014, DOL vize pou l genyen mwayèn envestigasyon yo fini nan mwens pase sis mwa. Nan premye 

sis mwa apre chanjman nan nouvo règleman yo, kantite ka ki te fèmen nan sis mwa yo te ogmante de 54 

pousan. Repatisyon anyèl pousantaj ka ki te fini depi 2008 tankou sa ki annaprè yo: 

Ane 2008 2009 2010 2011 2012 2013 

Envestigasyon 

ki te fini 100% 100% 95% 78% 71% 58% 

 

Chanjman nan règleman depatman te egalman genyen yon enpak dirèk nan redwi kantite ka ki te 

egziste. Pandan ane 2013 kantite travay anjeneral te diminye pa 13 pousan – envèse yon tandans ki date 

lontan nan kwasans nèt  chak ane sou kantite dosye akoz règleman yo te demode.  

 

Chanjman anplis nan règleman yo ki te kontribye nan siksè anwo a gen ladan plis ka ki fèmen atravè 

règleman konfòmite konferans yo lè li apwopriye, amelyore pwosedi kominikasyon avèk toulède moun 

kap fè reklamasyon ak anplwayè yo ak enpoze delè estrik lè yap mande anplwayè yo enfòmasyon. 

 

Nenpòt moun ki gen kesyon sou salè minimòm oswa lòt règleman nan travay, oswa ki ta renmen depoze 

yon plent, ta dwe rele: 1-888-4NYSDOL (469-7365). 

